
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ ૨૭૧
iq iDDDB DBD DBBDD DBD DDBBS DB BBB DBD এই, আচার্য্যপত্নীকে তাহার মধ্যে আনিয়া তাহার প্রতিও লঘুভাবে শ্লেষবাক্য প্রয়োগ করা হইয়াছে। আমি আচার্য্যপন্থীকে মনে মনে অতিশয় শ্রদ্ধা করিতাম। আমি দেখিয়া জালিয়া গেলাম। তৎক্ষণাৎ আনন্দ মিত্রকে ডাকাইয়া, কেদারকে অনুরোধ করিয়া, ঐ পুস্তিকা প্রচার বন্ধ করিয়া দিলাম। দিয়া মিরার আফিসে গিয়া কেশব বাবুর দলস্থ প্রচারক বন্ধুদিগকে বলিয়া আসিলাম, “যদি ঐ পুস্তিকা তাঁহাদের হাতে পড়ে কিছু যেন মনে না করেন। আমরা অগ্রে জানিতাম না, পরে জানিয়া উহার প্রচার বন্ধ করিয়া দিয়াছি।” হায়, হায়, দলাদলিতে মানুষকে কি অন্ধ করে। ইহার পরও তাহারা বিরোধী দলের প্রতি এই বলিয়া দোষারোপ করিলেন, যে, তাহারা নাটক লিখিয়া আচার্য্যপত্নীর প্রতি লঘুভাষা প্রয়োগ করিয়াছে। আবার এই কথা এরূপ ভাবে লিখিলেন, যেন আমিই ঐ নাটক লিখিয়াছি। তখন আমি লজ্জাতে মরিয়া গেলাম। এরূপ দলাদলির মাথায় ধর্ম্ম টেকে না । আমরা সেই যে ধর্ম্ম হারাইয়াছি, তাহার সাজা এতদিন ভোগ করিতেছি, আর কতদিন ভোগ করিব, ভগবান জানেন । ব্রাহ্মসমাজ এতৎস্বারা লোক-সমাজে যে হীন হইয়াছে, তাহা আজিও সামলাইয়া উঠিতে পারিতেছেন না। ব্রাহ্মসমাজের অধঃপতন আমাদের পাপের শান্তি ।

		 এই পাতা শেষ সম্পাদিত হয়েছে ০৭:০৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

